
ஶ்ரீபா³லக்ரு’ஷ்ணாஷ்டகம் 2

ஶ்ரீக்ரு’ஷ்ணதா³ஸக்ரு’தம்
ஶ்ரீமந்நந்த³யஶோதா³ஹ்ரு’த³யஸ்தி²தபா⁴வதத்பரோ ப⁴க³வாந் ।
புத்ரீக்ரு’தநிஜரூப:ஸ ஜயதி புரத: க்ரு’பாலுர்பா³லக்ரு’ஷ்ண:॥ 1॥
கத²மபி ரிங்க³ணமகரோத³ங்க³ணக³தஜாநுக⁴ர்ஷணோத்³யுக்த: ।
கடிதடகிங்கிணிஜாலஸ்வநஶங்கிதமாநஸ:ஸதா³ஹ்யாஸ்தே ॥ 2॥
விகஸிதபங்கஜநயந: ப்ரகடிதஹர்ஷ:ஸதை³வ தூ⁴ஸராங்க:³ ।
பரிக³ச்ச²தி கடிப⁴ங்க³ப்ரஸரீக்ரு’தபாணியுக்³மாப்⁴யாம் ॥ 3॥
உபலக்ஷிதத³தி⁴பா⁴ண்ட:³ஸ்பு²ரிதப்³ரஹ்மாண்ட³விக்³ரஹோ பு⁴ங்க்தே ।
முஷ்டீக்ரு’தநவநீத: பரமபுநீதோ முக்³த⁴பா⁴வாத்மா ॥ 4॥
நம்ரீக்ரு’தவிது⁴வத³ந: ப்ரகடீக்ரு’தசௌர்யகோ³பநாயாஸ: ।
ஸ்வாம்போ³த்ஸங்க³விலாஸ:க்ஷுதி⁴த:ஸம்ப்ரதி த்³ரு’ஶ்யதே ஸ்தநார்தீ²॥ 5॥
ஸிம்ஹநகா²க்ரு’திபூ⁴ஷணபூ⁴ஷிதஹ்ரு’த³ய:ஸுஶோப⁴தே நித்யம் ।
குண்ட³லமண்டி³தக³ண்ட:³ஸாஞ்ஜநநயநோ நிரஞ்ஜந: ஶேதே ॥ 6॥
கார்யாஸக்தயஶோதா³க்³ரு’ஹகர்மாவரோத⁴க:ஸதா³ऽऽஸ்தே ।
தஸ்யா:ஸ்வாந்தநிவிஷ்டப்ரணயப்ரபா⁴ஜநோ யதோऽயம் ॥ 7॥
இத்த²ம் வ்ரஜபதிதருணீ நமநீயம் ப்³ரஹ்மருத்³ராத்³யை: ।
கமநீயம் நிஜஸூநும் லாலயதி ஸ்ம ப்ரத்யஹம் ப்ரீத்யா ॥ 8॥
ஶ்ரீமத்³வல்லப⁴க்ரு’பயா விஶதீ³க்ரு’தமேதத³ஷ்டகம் படே²த்³ய: ।
தஸ்ய த³யாநிதி⁴க்ரு’ஷ்ணே ப⁴க்தி: ப்ரேமைகலக்ஷணா ஶீக்⁴ரம் ॥ 9॥
இதி ஶ்ரீக்ரு’ஷ்ணதா³ஸக்ரு’தம் பா³லக்ரு’ஷ்ணாஷ்டகம் ஸம்பூர்ணம் ।

